
DIHAOINE, 2 CÈITEAN

3:10 F – 3:35 F

Chan fhaod oileanach sam bith am pàipear seo fhaicinn.

Tha am pasgan seo ann airson an tidseir a chleachdadh ma bhios duilgheadas ann leis an diosg 
no na h-innealan, no far a bheil cead air a thoirt seachad ro làimh leis an SQA airson an stuth a 
leughadh ris na tagraichean aig a bheil feumalachdan sònraichte. Feumar an stuth a leughadh 
dìreach mar a tha e sgrìobhte.

This paper must not be seen by any candidate.

The material overleaf is provided for use in an emergency only (for example, the recording or 
equipment proving faulty) or where permission has been given in advance by SQA for the 
material to be read to candidates with additional support needs. The material must be read 
exactly as printed.

Stiùiridhean airson leughadair(ean):

Leugh a-mach an earrann dà thuras, le còig mionaidean eadar gach turas.

Far a bheil stiuiridhean airson leughadh air an aontachadh ro laimh, feumar boireannach 
airson earrann comharraichde le (b) agus fireannach airson (f); agus neach-teagaisg far a 
bheil (n—t).

Instructions to reader(s):

Read the passage twice with an interval of 5 minutes between the two readings.

Where special arrangements have been agreed in advance to allow the reading of the 
material, those sections marked (b) should be read by a female speaker and those marked 
(f) by a male; those sections marked (n—t) should be read by the teacher.

(1 mionaid)/(1 minute)

(n—t)	 Seo aithisg a bha air na naidheachdan meadhan-latha air stèisean rèidio ionadail.

(b/f)	 Tha stoirm eile air bualadh air na h-eileanan agus a’ Ghàidhealtachd. Tha gèile neart a 
h-ochd air a bhith ann bho tràth feasgar an-dè agus tha uisge trom air a bhith ann gun 
stad air feadh na sgìre. Tha an dà chuid an t-uisge agus a’ ghaoth air gu leòr thrioblaidean 
adhbhrachadh ann an diofar àitichean.

Dhùisg fear ann am Baile an Loch tràth sa mhadainn nuair a thuit an similear air an taigh 
aige leis an stoirm. Thuirt Iain MacLeòid, a bha gu fortanach na chadal aig ceann eile an 
taighe, gun cuala e ùpraid mu chòig uairean le fuaim mar chrith-thalmhainn. Bha brag 
uabhasach ann agus thàinig tòrr sprùilleach tro mhullach an rùm-suidhe. Bha am pàirt sin 
den taigh air a dhroch mhilleadh ach cha deach duine a leòn. Thuirt e cuideachd nach 
robh fada bhon a ghluais e dhan taigh agus gun robh e air gu leòr a chosg ga leasachadh. 
Sin airgead a dh’fheumas a bhith air a chosg a-rithist ach tha e dòchasach gum pàigh an 
companaidh àrachais aige airson na h-obrach.

B’ fheudar do dhràibhearan aig ceann eile Baile an Loch strì a dhèanamh le tuiltean air 
a’ phrìomh rathad a dh’ionnsaigh a’ bhaile mhòir. Chaidh gnothaichean a dhèanamh na bu 
mhiosa dhaibh nuair a chaidh pìos den rathad fhèin a sguabadh air falbh nuair a thuit 
drochaid thairis air abhainn ann am meadhan a’ bhaile. B’ fheudar do dhràibhearan 
rathad eile a ghabhail, rud a chuir fichead mionaid air an turas àbhaisteach aca a’ dol a 
dh’obair. Cuideachd, bha clann sgoile fadalach anns a’ mhadainn nuair a bha trioblaid aig 
busaichean faighinn seachad air clachan agus ùir a thaom air an rathad bho chnoc os a 
chionn. Tha an àrd-sgoil ag ràdh gum bi busaichean feasgar a’ tilleadh uair a thìde nas 
tràithe na an àbhaist air sàilleabh an droch shìde.

Nas fhaide gu tuath chan eil dealan air a bhith aig mu mhìle taigh bho 
mheadhan‑oidhche. Tha e coltach gun do thuit craobhan air pòlaichean agus tha 
uèirichean air am briseadh. Cuideachd, chan eil fònaichean no an t-eadar-lìon ag obair. 
Tha seo a’ dèanamh cùisean nas miosa oir ’s ann an sgìre iomallach a tha an duilgheadas. 
Thuirt ceannard-ionadail Bòrd an Dealain gun robh iad dòchasach dealan fhaighinn chun 
a’ chuid as motha de thaighean ro dheireadh an latha ach dh’aidich e gun robh an t-sìde 
air iomadh trioblaid a bharrachd adhbhrachadh dhaibh. Thuirt e gun robh cuid de na 
làraich a dh’fheumas iad a ruighinn deagh astar bhon rathad mhòr agus leis an t-sìde cho 
fiadhaich chan eil e furasta faighinn thuca. A bharrachd air a sin, chan eil iad airson 
luchd-obrach a chur ann an cunnart far am faodadh rudan tuiteam orra. Tha iad 

cuideachd a’ feitheamh air sgiobaidhean bho chompanaidhean dealain eile a thighinn 
bho thìr-mòr. Ach, leis a’ mhuir cho garbh chan eil an t-aiseag a’ seòladh gu nas fhaide air 
adhart san latha.

Agus, a rèir aithris na sìde tha e coltach nach eil piseach san amharc oir tha dùil ri 
sneachd agus gaoth bhon taobh tuath an ath-oidhche. Geamhradh àbhaisteach anns na 
h-eileanan agus air a’ Ghàidhealtachd.

Sin agaibh na prìomh naidheachdan. Tha e trì mionaidean às dèidh meadhan-latha.

(n—t)	 Crìoch na h-earrainne.

A-nis sgrìobhaibh ur freagairtean.

[CRÌOCH NAN EARRANN]

[DUILLEAG BHÀN]

NA SGRÌOBH AIR AN DUILLEIG SEO

